
Brahmakritam Gauri Stotram

બ્રહ્મકૃતં ગૌરીસ્તોત્રમ્

(સૌરપુરાણે ૨૫-અધ્યાયાન્તર્ગતમ્)

બ્રહ્મોવાચ-
ત્વાં નમામિ શિવાં શાન્તામીશ્વરાર્ધશરીરિણીમ્ ।
અનાદ્યનન્તવિભવાં મૂલપ્રકૃતિમીશ્વરીમ્  ॥ ૧૩॥
જન્મમૃત્યુજરાતીતાં જન્મમૃત્યુજરપહામ્ ।
ક્ષેત્રજ્ઞશક્તિનિલયાં પરમાકાશમધ્યગામ્ ॥ ૧૪॥
બ્રહ્મેન્દ્રવિષ્ણુનમિતામષ્ટમૂર્ત્યઙ્ગિનીમજામ્  ।
પ્રધાનપુરુષાતીતાં સાવિત્રીં  વેદમાતરમ્ ॥ ૧૫॥
ઋગ્યજુઃસામનિલયામૃજ્વીં   કુણ્ડલિનીં  પરામ્ ।
વિશ્વેશ્વરીં  વિશ્વમયીં  વિશ્વેશ્વરપતિવ્રતામ્ ॥ ૧૬॥
વિશ્વસંહારકરણીં વિશ્વમાયાપ્રવર્તિનીમ્   ।
સર્ગસ્થિત્યન્તકરિણીં  વ્યક્તાવ્યક્તસ્વરૂપિણીમ્ ॥ ૧૭॥
પાહિ માં દેવદેવેશિ શરણાગતવત્સલે ।
નાન્યા ગતિર્મહેશાનિ મમ ત્રૈલોક્યચન્દિતે ॥ ૧૮॥
ત્વં માતા મમ કલ્યાણિ પિતા સર્વેશ્વરઃ શિવઃ ।
સૃષ્ટોઽહં ત્રિપુરઘ્નેન સૃષ્ટયર્થં શઙ્કરપ્રિયે ॥ ૧૯॥
વિવિધાશ્ચ પ્રજાઃ સૃષ્ટા ન વૃદ્ધિમુપયાન્તિ તાઃ ।
તતઃ પરં પ્રજાઃ સર્વા મૈથુનપ્રભવાઃ કિલ ॥ ૨૦॥
સંવધયિતુમિચ્છામિ કૃત્વા  સૃષ્ટિમતઃ પરમ્ ।
શક્તિની ખલુ સર્વાસાં ત્વત્તઃ સૃષ્ટિઃ પ્રવર્તતે ॥ ૨૧॥
નૈવ સૃષ્ટં ત્વયા પૂર્વં શક્તીનાં યત્કુલં શિવે ।
સર્વેષાં દેહિનાં દેવિ સર્વશક્તિપ્રદાયિની ॥ ૨૨॥

ત્વમેવ નાત્ર સન્દેહસ્તસ્માત્ત્વં વરદા ભવ ।
મમ સૃષ્ટિવિવૃદ્ધ્યર્થમંશેનૈકેન શાશ્વતે ॥ ૨૩॥
મમ પુત્રસ્ય દક્ષસ્ય પુત્રી ભવ શુચિસ્મિતે ।
પ્રાર્થિતા   વૈ તદા દેવી બ્રહ્મણા મુનિપુઙ્ગવાઃ  ॥ ૨૪॥
એકાં શક્તિં  ભૂયોર્મધ્યાત્સસર્જાત્મસમપ્રભામ્ ।
આહ તાં પ્રહસન્પ્રેક્ષ્ય દેવીં  વિશ્વેશ્વરો હરઃ ॥ ૨૫॥
બ્રહ્મણો વચનાદ્દેવિ કુરુ તસ્ય યથેપ્સિતમ્ ।
આદાય શિરસા શમ્ભોરાજ્ઞાં સા પરમેશ્વરી ॥ ૨૬॥
અભવદ્દક્ષદુહિતા સ્વેચ્છયા બ્રહ્મરૂપિણી ।
પુનરાદ્યા પરા શક્તિઃ શમ્ભોર્દેહં સમાવિશત્ ॥ ૨૭॥
અર્ધનારીશ્વરો દેવો વિભાતીતિ હિ નઃ શ્રુતિઃ ॥
તતઃ પ્રભૃતિ વિપ્રેન્દ્રા મૈથુનપ્રભવાઃ પ્રજાઃ ॥ ૨૮॥
એવં વઃ કથિતા વિપ્રા દેવ્યાઃ સમ્ભૂતિરુત્તમા ।
પઠેદ્યઃ શ‍ૃણુયાદ્વાઽપિ સન્તતિસ્તસ્ય વર્ધતે ॥ ૨૯॥
ઇતિ સૌરપુરાણે પઞ્ચવિંશત્યધ્યાયાન્તર્ગતં   બ્રહ્મકૃતં

ગૌરીસ્તોત્રં સમ્પૂર્ણમ્ ।

